
KORXONLARINI IQTISODIY 
SAMARADORLIGINI 

OSHIRISHNING ZAMONAVIY 
YO‘LLARI

Gulxayo Abduxamidova
Toshkent davlat iqtisodiyot universiteti mustaqil tadqiqotchisi

Annotatsiya: Ushbu maqolada mamlakatimizdagi qayta ishlash sanoati korxonalarini iqtisodiy samaradorligini oshirish-
ning zamonaviy yo‘llari, qayta ishlash sanoati korxonalarini klaster tizimi asosida rivojlantirish, klaster tizimining iqtisodiy 
samaradorligi, rivojlangan xorijiy davlatlar tajribasini amaliyotga tatbiq etish, qayta ishlash sanoati korxonalarida iqtisodiy 
samaradorlikni oshirish, SWOT-KPI baholash mezonlarini amaliyotga tatbiq etish, raqamli texnologiyalar asosida yangi 
innovatsion yondoshuvlarni tashkil etish hamda klaster tizimiga asoslangan innovatsion boshqaruv jarayonini takomil-
lashtirish masalalari bo‘yicha ilmiy asoslangan tavsiyalar ishlab chiqilgan.

Kalit so‘zlar: qayta ishlash sanoati, klaster, iqtisodiy samaradorlik, xorijiy tajriba, innovatsion boshqaruv, raqamli tex-
nologiya, saradorlikni oshirishning zamonaviy yo‘llari.
Аннотация: В данной статье рассмотрены современные пути повышения экономической эффективности пред-
приятий обрабатывающей промышленности в нашей стране, развитие предприятий перерабатывающей про-
мышленности на основе кластерной системы, экономическая эффективность кластерной системы, внедрение 
опыта развитых зарубежных стран, повышение экономической эффективности в предприятия перерабатываю-
щей промышленности, внедрение критериев оценки SWOT-KPI на практике Разработаны научно обоснованные 
рекомендации по вопросам создания новых инновационных подходов на основе цифровых технологий и совер-
шенствования процесса управления инновациями на основе кластерной системы.

Ключевые слова: перерабатывающая промышленность, кластер, экономическая эффективность, зарубежный 
опыт, инновационный менеджмент, цифровые технологии, современные пути повышения эффективности.
Abstract: In this article, modern ways of increasing the economic efficiency of processing industry enterprises in our 
country, development of processing industry enterprises based on the cluster system, economic efficiency of the cluster 
system, implementation of the experience of developed foreign countries, increasing economic efficiency in processing 
industry enterprises, implementation of SWOT-KPI evaluation criteria in practice Scientifically based recommendations 
were developed on the issues of creating new innovative approaches based on digital technologies and improving the 
innovation management process based on the cluster system.

Key words: processing industry, cluster, economic efficiency, foreign experience, innovative management, digital technol-
ogy, modern ways of improving efficiency.

K I R I S H
Buguni kunda qayta ishlash sanoati korxonlarini iqtisodiy samaradorligini oshirish, ishlab chiqarish imkoni-

yalarini kengaytirish hamda qayta ishlash salohiyatini takomillashtirish iqtisodiyot sohasidagi hal qilinishi lozim 
bo‘lgan eng dolzarb muammolardan biri hisoblanadi.

Muhtaram Prezidentimiz Shavkat Mirziyoyev tomonidan mamlakatimizdagi qayta ishlash sanoati korxo-
nalarini iqtisodiy samaradorligini oshirish va qayta ishlashga ixtisoslashgan korxonalarni qayta ishlash imkoni-
yatlarini tubdan takomillashtirishga qaratilgan bir qator yangi amaliy islohotlar amalga oshirib kelinmoqda. Jum-
ladan, qayta ishlash sanoati va qishloq xo‘jaligi sohalari o‘zaro chambarchas bog‘liq bo‘lganligi uchun ham 
mamlakatimizda 2020‒2030-yillarga mo‘ljallangan qishloq xo‘jaligini rivojlantirish strategiyasi ishlab chiqildi. 
Ushbu strategiyani ishlab chiqilganligi qishloq xo‘jaligi mahsulotlarini yetishtirish va ularni qayta ishlash tizimini 
tubdan takomillashtirish hamda qayta ishlash sanoati korxonalariga uzliksiz mahsulotlarni yetkazib berishga 
qaratilgan yangi imkoniyatlar ekanligidan dalolat beradi.

"O‘zbekiston respublikasi qishloq xo‘jaligini rivojlantirishning 2020 — 2030-yillarga mo‘ljallangan strategi-
yasini tasdiqlash to‘g‘risida"gi PF-5853-sonli Farmoniga ko‘ra, quyidagi masalalar Strategiyani amalga oshirish-
ning ustuvor yo‘nalishlari etib belgilangan:

● oziq-ovqat mahsulotlari xavfsizligini ta’minlash va iste’mol ratsionini yaxshilash, talab etiladigan miq-
dordagi oziq-ovqat mahsulotlari yetishtirishni nazarda tutuvchi oziq-ovqat xavfsizligi davlat siyosatini 
ishlab chiqish va joriy etish;

● qishloq xo‘jaligi va oziq-ovqat tarmog‘ini modernizatsiyalash, diversifikatsiya qilish va barqaror o‘sishini 
qo‘llab-quvvatlash uchun xususiy investitsiya kapitali oqimini ko‘paytirishni nazarda tutuvchi sohada 
davlat ishtirokini kamaytirish va investitsiyaviy jozibadorlikni oshirish mexanizmlarini joriy qilish;

● qishloq xo‘jaligida ilmiy-tadqiqot, ta’lim va maslahat xizmatlarining ishlab chiqarish bilan integratsi-
yalashgan bilim va ma’lumotlarni tarqatishning samarali shakllarini qo‘llashni nazarda tutuvchi ilm-fan, 
ta’lim, axborot va maslahat xizmatlari tizimini rivojlantirish [1] kabi ustuvor masalalar keltirib o‘tilgan.

Bundan ko‘rinadiki, mamlakatimizdagi qayta ishlash sanoati korxonlarini iqtisodiy samaradorligini oshirish-
ning zamonaviy yo‘llaridan biri qayta ishlash sanoati korxonalarini klaster tizimi asosida rivojlantirish bo‘lib, 
klaster tizimini rivojlantirish orqali korxonalardagi mavjud texnologiyalar va ishlab chiqarish imkoniyatlaridan 
samarali foydalanish imkoniyatlarini yuzaga keltiradi hamda klaster tizimini kengaytirish esa qayta ishlash 
sanoati korxonalarni iqtisodiy saradorligini yanada oshirishga xizmat qiladi.

I L M I Y  M U A M M O N I N G  Q O ‘ Y I L I S H I
Qayta ishlash sanoati hamda qishloq xo‘jaligi sohasida klasterlarni tashkil etish, uning iqtisodiy samarador-

ligini oshirish, klasterlarni rivojlantirish borasida ko‘plab ilmiy tadqiqot ishlari amalga oshirilgan.
Jumladan, qishloq xo‘jaligi mahsulotlarini klasterlash borasida xorijiy tadqiqotchilardan biri Ye.Ivanova yon-

doshuviga ko‘ra Rossiya davlati miqyosida qishloq xo‘jaligi mahsulotlarini klasterlash jarayonini takomillashtir-
ishga e’tibor qaratilgan [3].

E.Karpichevning ilmiy izlanishlariga ko‘ra, qayta ishlash sanoati korxonalari o‘rtasida klaster subyektla-
rini iqtisodiy va innovatsion hamkorlik hamda sanoat klasterlarini innovatsion jihatlari bo‘yicha izlanishlar olib 
borgan [4].

P.Muxsinovaning tadqiqotlariga ko‘ra, hududlardagi qayta ishlash sanoatiga ixtisoslashgan korxonalarni 
klaster yondoshuvi asosida rivojlantirish borasida izlanishlar olib borgan [5].

O‘zbekistonda ham klaster tizimini rivojlantirish bo‘yicha ko‘plab iqtisodchi olimlarimiz taqdiqot ishlarini olib 
borgan. Jumladan, I.S.Ochilov va B.K.Abdumuminovlar klaster tizimida innovatsion samaradorlikka erishish 
masalalari va innovatsion samaradorikni oshirish chora-tadbirlariga e’tibor qaratishgan [6].

T.T.Jo‘rayev va M.E.Hamidovlar qishloq xo‘jaligi sohasida klasterlarning iqtisodiyotdagi ahamiyati, 
O‘zbeksitonda qishloq xo‘jaligi taraqqiyotida klasterlarining tutgan o‘rni, o‘ziga xos xususiyatlari va rivojlantirish 
yo‘nalishlari bo‘yicha izlanishlar olib borishgan [7].

Yuqorida keltirilgan xorijiy va maxalliy iqtisodchi olimlarning ilmiy-tadqiqot ishlarida asosan qishloq xo‘jaligi 
sohasida klaster tizimini rivojlantirish hamda takomillashtirish masalalari o‘rganilgan.

Biroq, qayta ishlash sanoati korxonlarini iqtisodiy samaradorligini oshirishning zamonaviy yo‘llari, klaster 
tizimining yangi imkoniyatlari hamda iqtisodiy samaradorlikni oshirishga qaratilgan klaster tizimining aniq inno-
vatsion yechimlari yetarlicha o‘rganilmagan. Shuning uchun ham, qayta ishlash sanoati korxonlarini iqtisodiy 
samaradorligini oshirishning zamonaviy yo‘llari bo‘yicha takliflar va tavsiyalar ishlab chiqishga qaratilgan ilmiy 
izlanishlarni olib borishni taqozo etmoqda. Ushbu jihatlari ilmiy maqola mavzusining dolzarbligini belgilab beradi 
hamda tadqiqot mavzusini tanlash uchun asos bo‘ladi.

T A D Q I Q O T  M E T O D O L O G I YA S I
Maqolada mantiqiy fikrlash, statistik tahlil, kuzatuv va qiyosiy tahlil, abstrakt fikrlash hamda ilmiy umum-

lashtirish kabi usullardan keng foydalanilgan. Mavjud metodologik yondoshuvlarga tayangan holda, qayta ish-
lash sanoati korxonalarini o‘rganish asosida olib borilgan ilmiy natijalar uyg‘unlashtirilgan.

A S O S I Y  T A H L I L  V A  N A T I J A L A R
Ma’lumki, muhtaram Prezidentimiz tomonidan qayta ishlash sanoati korxonlarini iqtisodiy samaradorligini 

oshirish borasida bir qator Farmonlar qabul qilinib, sohani rivojlantirishda keng ko‘lamli islohotlar amalga oshi-
rilib kelinmoqda. Jumladan, O‘zbekiston Respublikasi Prezidentining 2019-yil 23-oktyabrdagi "O‘zbekiston 
respublikasi qishloq xo‘jaligini rivojlantirishning 2020 — 2030-yillarga mo‘ljallangan strategiyasini tasdiqlash 

Sto‘g‘risida"gi PF-5853-sonli Farmoni hamda O‘zbekiston Respublikasi Prezidentining 2019-yil 17-apreldagi 

"Qishloq xo‘jaligi sohasida davlat boshqaruvi tizimini takomillashtirish chora-tadbirlari to‘g‘risida"gi PF-5708-
sonli Farmonlarida [2] 

● qishloq xo‘jaligi va oziq-ovqat mahsulotlarini ishlab chiqarish, saqlash, qayta ishlash va sotishda 
zamonaviy kooperatsiya munosabatlarini kengaytirish orqali qishloq xo‘jaligi va oziq-ovqat mahsulotla-
rining qo‘shilgan qiymati zanjiri yaratilishini rag‘batlantirish;

● agrobiznesning klaster modelini keng joriy etish chora-tadbirlarini amalga oshirish, klasterlash jaray-
onining tashkiliy-huquqiy va iqtisodiy asoslarini takomillashtirish, qishloq xo‘jaligi tarmoqlarida klas-
terlarni tashkil etish va rivojlantirish bo‘yicha investitsiya loyihalarini amalga oshirishga ko‘maklashish 
borasida ko‘plab imkoniyatlar yaratib berilmoqda.

Mamlakatimizda qayta ishlash sanoati hamda qishloq xo‘jaligi sohasida klasterlarni tashkil etish, xususan, 
qayta ishlash sanoati korxonalarini klaster tizimi asosida rivojlantirish va iqtisodiy samaradorligini oshirish 
uchun juda katta zamonaviy va innovatsion yangi imkoniyatlar mavjud. Undan samarali foydalanish qayta ish-
lashga ixtisoslashgan korxonalarga yangi innovatsion ustunliklarni beradi.

Shuni alohida ta’kidlash lozimki, qayta ishlash sanoati yo‘nalishida faoliyat yuritayotgan korxonalarni 
klaster tizimi asosida rivojlantirishda bugungi kunda bir qator kamchiliklari mavjud, jumladan:

● qayta ishlash sanoati korxonalarida klaster tizimidan samarali foydalanish bo‘yicha aniq tizim shakl-
lanmagan. Masalan, Germaniya davlatida qayta ishlash sanoati korxonalarida zamonaviy innovatsion 
boshqaruv tizimi mavjud bo‘lib, bizda esa qayta ishlash sanoati korxonalarida zamonaviy iinnovatsion 
boshqaruv tizimi aniq dasturlar asosida tashkil etilmagan;

● mahsulotni saralash, qadoqlash, qayta ishlash va eksport qilish bo‘yicha agrologistika markazlari tashkil 
etilishiga qaramasdan, qayta ishlash sanoati korxonalarida klaster tizimini rivijlanmayotganligi, faqat-
gina yirik korxonlarda klaster tizimini ishlayotganligi zamonaviy yo‘llarni tashkil etilmaganligidan dalolat 
beradi;

● qayta ishlash sanoati korxonalari tizimida klasterlarni rivojlantirish bo‘yicha yangi dasturlarni tashkil etil-
mayotganligi, faqatgina yirik korxonalar faoliyati bilan cheklanib qolinganligi natijasida tizimli hamkorlik 
yo‘lga qo‘yilmaganligi hamda tarmog‘ni monopollashuviga olib kelmoqda;

● klaster tizimida mahsulot yetishtiruvchilar, qayta ishlovchilar va boshqa yirik korxonalar o‘rtasidagi 
o‘zaro zamonaviy dasturlar asosida tashkiliy-iqtisodiy va huquqiy munosabatlarning yetarli darajada 
mukammal emasligi va uni takomillashtirish zarurligi hal qilinishi lozim bo‘lgan eng muhim masalalardan 
biri hisoblanadi.

Yuqoridagi ko‘rsatib o‘tilgan kamchiliklarni o‘z vaqtida bartaraf etilishi qayta ishlash sanoati korxonalaridagi 
iqtisodiy samaradorlikni oshirishga va zamonviy innovatsion imkoniyatlarni kengayishiga xizmat qiladi.

Bizning fikrimizcha, qayta ishlash sanoati korxonlarini iqtisodiy samaradorligini oshirishda mualliy tomo-
nidan ishlab chiqilgan quyidagi zamonaviy yo‘llarini amaliyotga keng tatbiq etish qayta ishlash sanoati korxo-
nalarini iqtisodiy jihatdan rivojlantirishga qaratilgan innovatsion yechimlar hisoblanadi.

1-rasm: Qayta ishlash sanoati korxonlarini iqtisodiy samaradorligini oshirishning zamonaviy yo‘llari1

1 Muallif tomonidan olib borilgan tadqiqotlar asosida ishlab chiqilgan.

Bundan ko‘rinadiki, 1-rasmda qayta ishlash sanoati korxonlarini iqtisodiy samaradorligini oshirish qaratilgan 
4 ta zamonaviy yo‘llari ko‘rsatib o‘tilgan bo‘lib, bugungi kunda amaliyotda ularni keng joriy etish qayta ish-
lash sanoati korxonalarini iqtisodiy samaradorligini yuqori sur’atlarda o‘sishini ta`minlaydi. Chunki, birinchidan, 
amaliyotda klaster tizimidan samarali foydalanish bo‘yicha aniq innovatsion boshqaruv tizimi rivojlanmagan, 
ikkinchidan, korxonalarda zamonaviy SWOT-KPI baholash tizimi umuman yo‘lga qo‘yilmagan, uchinchidan, 
innovatsion raqamli dasturlardan samarali foydalanish imkoniyatlari takomillashmagan, to‘rtinchidan, qayta ish-
lash sanoati korxonalarini iqtisodiy ko‘rsatkichlarini baholashning innovatsion dasturini ishlab chiqishmagan. 
Shuning uchun ham, muallif tomonidan taklif etilayotgan ushbu zamonaviy yo‘llardan amaliyotda samarali foy-
dalanish maqsadga muvofiq bo‘lib, qayta ishlash sanoati korxonalarini iqtisodiy barqarorligini yuqori sur’atlarda 
oshishini ta’minlaydi.

Qolaversa, qayta ishlash sanoati korxonalarida iqtisodiy samaradorlikni oshirishning 5-zamonaviy yo‘li sifa-
tida muallif tomonidan ishlab chiqlgan quyidagi 2-rasmda keltirib o‘tilgan qayta ishlash sanoati korxonalarida 
iqtisodiy samaradorlikni oshirishning innovatsion yondoshuvlari hisoblanadi.

Qayta ishlash sanoati 
korxonalarida iqtisodiy 

samaradorlikni oshirishning 
innovatsion yondashuvlari

1. Klaster tizimiga 
oid bo‘lgan 

qonunchilikni 
tashkil etish

2. Innovatsion 
va raqamli 

texnologiyalarni 
takomillashtirish

3. SWOT-KPI 
baholash 

mezonini ishlab 
chiqish

4. Qayta ishlash 
tizimini diferfikatsiya 

qilish

5. HR MENEJMENT 
tizimini rivojlantirish

6. Yagona klaster 
uyushmasini tashkil 

etish

2-rasm: Qayta ishlash sanoati korxonalarida iqtisodiy samaradorlikni oshirishning innovatsion yondoshuvlari2

Bundan ko‘rinadiki, qayta ishlash sanoati korxonlarini iqtisodiy samaradorligini oshirishning zamonaviy 
yo‘llaridan yana biri sifatida 2-rasmda keltirib o‘tilgan qayta ishlash sanoati korxonalarida iqtisodiy samara-
dorlikni oshirishning innovatsion yondoshuvlari bo‘lib, ushbu yondoshuvlar o‘z ichiga 6 ta jarayonlarni qamrab 
olgan. Ushbu jarayonlarni amaliyotga keng tatbiq etish qayta ishlash sanoati korxonlarini iqtisodiy samarador-
ligini oshirishga xizmat qiladi. Chunki, amaliyotda 2-rasmda ko‘rsatib o‘tilgan jarayonlar umuman uchramaydi. 
Shuning uchun ham, ular yangi innovatsion yechimlar bo‘la oladi.

Xulosa o‘rnida shuni aytish joizki, yuqori darajada innovatsion-iqtisodiy samara beradigan qayta ish-
lash sanoati korxonlarini iqtisodiy samaradorligini oshirishning zamonaviy yo‘llarini tashkil etish uchun muallif 
tomonidan ishlab chiqilgan amaliy taklif va tavsiyalarni amaliyotga keng tatbiq etish eng muhim innovayion 
yechim hisoblanadi.

X U L O S A  V A  T A K L I F L A R
Qayta ishlash sanoati korxonalarini iqtisodiy samaradorligini oshirishning zamonaviy yo‘llarini rivojlantir-

ishda quyidagi asosiy tamoyillarga asoslanishi kerak deb hisoblaymiz, jumladan:

● qayta ishlash sanoati korxonalarini iqtisodiy samaradorligini rivojlantirish uchun klaster tizimiga aso-
slangan zamonaviy innovatsion boshqaruv tizimini yuritish;

2  Muallif tomonidan olib borilgan tadqiqotlar asosida ishlab chiqilgan.

S● xorijiy davlatlar tajribasidagi innovatsion yangiliklarni keng joriy qilish orqali qayta ishlash sanoati kor-

xonalarida iqtisodiy barqarorlikni yuqori sur’atlarda o‘sishini ta’minlash;

● klaster faoliyatida ishtirok etuvchi subyektlar o‘rtasidagi tashkiliy-iqtisodiy munosabatlarni muvofiqlash-
tirishda barcha ishlab chiqarish, qayta ishlash va sotish bosqichlarda teng adolatli o‘zaro foydalilik 
tamoyillariga asoslangan yagona klaster uyushmasini tashkil etish;

● qayta ishlash sanoati korxonalarida iqtisodiy samardorlikni oshirishda SWOT-KPI baholash mezonlarini 
amaliyotga keng tatbiq etish;

● yagona klaster uyushmasini tashkil etish bo‘yicha asoslangan takliflarni qonun hujjatlari loyihasiga kiri-
tishdan iboratdir.

Yuqorida keltirilgan tavsiyalarni amaliyotga keng joriy etilishi natijasida, qayta ishlash sanoati korxonalarida 
iqtisodiy samaradorlikni oshirishning zamonaviy yo‘llari hamda yangi innovatsion-iqtisodiy imkoniyatlari yuzaga 
keladi.

